
05.01.00 –	Axborot texnologiyalari, boshqaruv va kompyuter 

Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Annotatsiya. Mazkur maqolada mahalliy aholining ishtirokini ta’minlash tizimlarini takomillashtirish orqali turistik 
mintaqalarni rivojlantirish zarurati ilmiy asoslangan. Tadqiqot jarayonida so‘rovnoma usulidan foydalanilib, olingan natijalar 
asosida ilmiy-amaliy xulosalar ishlab chiqilgan. Shuningdek, turistik mintaqalarda aholining faol ishtirokini ta’minlovchi 
tizimlarni takomillashtirishda kompleks yondashuvni qo‘llash zarurati nuqtai nazaridan amaliy takliflar shakllantirilgan.

Kalit so‘zlar: turizm, mintaqaviy turizm, aholi bandligi, raqamli transformatsiya, xalqaro mehnat bozori, ijtimoiy faollik, 
madaniy meros, jamoatchilik hamkorligi, kadrlar tayyorlash.

Abstract. This article substantiates the necessity of developing tourist regions through improving systems that ensure 
the participation of the local population. A survey method was applied during the research, and scientific and practical 
conclusions were drawn based on the obtained results. In addition, practical recommendations were developed from 
the perspective of applying a comprehensive approach to improving systems that promote public participation in tourist 
regions.

Keywords: tourism, regional tourism, employment, digital transformation, international labor market, social activity, 
cultural heritage, community cooperation, human resource development.

Аннотация. В статье научно обоснована необходимость развития туристических регионов посредством 
совершенствования систем обеспечения участия местного населения. В ходе исследования использован метод 
социологического опроса, на основе результатов которого сформулированы научно-практические выводы. Кроме 
того, с позиции необходимости применения комплексного подхода к совершенствованию систем, обеспечивающих 
участие населения в туристических регионах, разработаны практические предложения.

Ключевые слова: туризм, региональный туризм, занятость населения, цифровая трансформация, международный 
рынок труда, социальная активность, культурное наследие, общественное сотрудничество, подготовка кадров.

K I R I S H
Hozirgi globallashuv va raqamli transformatsiya jarayonlari sharoitida turizm sohasi jahon iqtisodiyotining 

eng tez sur’atlarda rivojlanayotgan tarmoqlaridan biriga aylandi. Worldometers.info sayti ma’lumotlariga ko‘ra, 
2025-yil holatiga dunyo aholisi soni 8,2 milliard nafardan oshgan [11] bo‘lib, bu holat insoniyat oldida yangi 
ijtimoiy, iqtisodiy va ekologik muammolar bilan bir qatorda, yangi imkoniyatlarni ham yuzaga keltirmoqda.

Shunday sharoitda turizm sohasi xalqaro mehnat bozorining muhim tarkibiy qismiga aylanib, Butunjahon 
turizm tashkiloti (UNWTO) ma’lumotlariga ko‘ra, bugungi kunda dunyo bo‘yicha 200 milliondan ziyod aholi 
turizm bilan bog‘liq sohalarda band hisoblanadi [12].

Mazkur ko‘rsatkichlar turizmning nafaqat iqtisodiy foyda keltiruvchi, balki jamiyatda ijtimoiy faollikni 
oshiruvchi hamda madaniy muloqotni kuchaytiruvchi muhim tarmoq ekanligini yaqqol namoyon etadi. Turizm 
sohasining keng qamrovli rivojlanishi bevosita mahalliy aholining faol ishtirokiga bog‘liq bo‘lib, ularning xizmat 
ko‘rsatish jarayonlaridagi ishtiroki, tadbirkorlik faoliyatini yo‘lga qo‘yishi hamda madaniy merosni saqlashdagi 
hissasi hududlarning barqaror ijtimoiy-iqtisodiy taraqqiyotini ta’minlashga xizmat qiladi.

M A V Z U G A  O I D  A D A B I Y O T L A R  S H A R H I
Turizm sohasidagi mehnat bozori jahon iqtisodiyotining eng muhim ijtimoiy-iqtisodiy indikatorlaridan biri 

hisoblanadi. Ilmiy manbalar tahlili shuni ko‘rsatadiki, turizm sohasi nafaqat yalpi ichki mahsulot hajmining 
oshishiga hissa qo‘shadi, balki aholi bandligini ta’minlash, daromadlarni ko‘paytirish hamda hududiy barqaror 
rivojlanishni ta’minlashning muhim drayveriga aylanmoqda.

E. Golisheva tomonidan olib borilgan ilmiy tadqiqotlarda turizmning mehnat bozoriga ta’siri, xususan, 
bevosita va bilvosita bandlik ko‘rsatkichlarini aniqlash jarayonida qator muammolar mavjudligi ta’kidlanadi. 
Muallifning fikricha, ko‘plab mamlakatlarda, jumladan, O‘zbekistonda ham turizm sohasidagi bandlikni hisobga 
olish tizimi to‘liq shakllanmagan bo‘lib, ayniqsa mahalliy aholining faoliyati (individual tadbirkorlar, hunarmandlar, 
oilaviy mehmon uylari va h.k.) yetarli darajada qamrab olinmagan [1].

L.K. Ayushiyevaning tadqiqotlarida aholining turistik sohadagi bandligi masalasi ijtimoiy va iqtisodiy 
jihatdan tahlil qilinib, muallif turizmni yangi ish o‘rinlarini yaratishda muhim platforma sifatida baholaydi [2].

D. Ishanxodjayeva, N. Abduraxmanova va Sh. Raxmonovlarning ilmiy izlanishlarida esa O‘zbekistonda 
turizm sohasi milliy iqtisodiyotning yetakchi drayverlaridan biri sifatida talqin etilgan. Mualliflar turizmning aholi 
bandligi, daromadlar o‘sishi hamda hududiy iqtisodiy faollikka ta’sirini chuqur va kompleks tarzda tahlil qilganlar 
[3].

T A D Q I Q O T  M E T O D O L O G I YA S I
Ushbu tadqiqotda iqtisodiy-ijtimoiy va geografik tahlil, tizimli va qiyosiy tahlil usullari, shuningdek, empirik 

tadqiqot usuli sifatida so‘rovnoma (anketa) usuli qo‘llanildi. So‘rovnoma orqali mahalliy aholining turizm sohasiga 
bo‘lgan munosabati, ishtirok darajasi hamda ularning hududiy turizmni rivojlantirishdagi roli to‘g‘risidagi fikrlari 
aniqlandi.

T A H L I L  V A  N A T I J A L A R
O‘zbekiston sharoitida turizmni milliy iqtisodiyotning ustuvor yo‘nalishlaridan biri sifatida rivojlantirish, 

ayniqsa hududiy darajada mahalliy aholining ishtirokini ta’minlash tizimlarini takomillashtirish dolzarb 
vazifalardan biri hisoblanadi. Bu jarayon nafaqat yangi ish o‘rinlarini yaratish, balki aholining iqtisodiy faolligini 
oshirish, ularni jamoaviy rivojlanish jarayonlariga jalb etish hamda hududlarning brend qiymatini shakllantirishga 
xizmat qiladi.

Amaliyotda esa mahalliy aholining turizm sohasidagi ishtiroki ko‘p hollarda cheklangan bo‘lib, bilim va 
ko‘nikmalarning yetishmasligi, infratuzilma hamda moliyaviy imkoniyatlarning cheklanganligi turizmning 
barqaror rivojlanishiga to‘sqinlik qilmoqda. Shu bois, mahalliy aholini turizm jarayonlariga jalb etishning samarali 
mexanizmlarini yaratish, davlat, xususiy sektor va jamoatchilik o‘rtasidagi hamkorlikni kuchaytirish orqali turistik 
mintaqalarni ijtimoiy-iqtisodiy rivojlantirishning yangi modelini shakllantirish zarurati yuzaga kelmoqda.

Mazkur nuqtai nazardan, ushbu tadqiqot mahalliy aholining turizm sohasidagi ishtirokini ta’minlash 
tizimlarini takomillashtirishning ilmiy-nazariy asoslarini tahlil qilish, amaliyotdagi samarali tajribalarni o‘rganish 
hamda ularni milliy sharoitga moslashtirish orqali hududiy turistik rivojlanishning barqaror mexanizmlarini ishlab 
chiqishga qaratilgan.

Tadqiqot natijalariga ko‘ra, “Turistik mintaqalarni rivojlantirishda mahalliy aholining ishtiroki” mavzusida 
ijtimoiy so‘rovnoma ishlab chiqildi va unda 162 nafar respondent ishtiroki ta’minlandi. Turizm iqtisodiyotning 
strategik tarmoqlaridan biri bo‘lib, uning rivojlanishi jamiyat va hududlarning ijtimoiy-iqtisodiy o‘sishiga sezilarli 
ta’sir ko‘rsatadi [4]. Mazkur so‘rovnoma natijalari mahalliy aholining turizmga bo‘lgan munosabati, mavjud 
muammolar hamda rivojlanish imkoniyatlarini aniqlashga xizmat qiladi.

So‘rovnomada ishtirok etgan respondentlarning 60 % ini erkaklar, 40 % ini esa ayollar tashkil etadi. Yosh 
tarkibi bo‘yicha eng yirik guruh 26–35 yosh oralig‘idagi respondentlar bo‘lib, ular jami ishtirokchilarning 30 % 
ini tashkil etadi. Bu holat turizm sohasidagi imkoniyatlardan foydalanish hamda yangi tashabbuslarni ilgari 
surishga qiziqish bildiruvchi yoshlar guruhi mavjudligini ko‘rsatadi(1-rasm).

1-rasm. So‘rovnomada qatnashgan respondentlarning yosh tarkibi

Ma’lumot darajasi bo‘yicha respondentlarning 40 % i o‘rta maxsus ma’lumotga ega bo‘lib, bu holat kasbiy 
tayyorgarlik va malaka oshirish imkoniyatlariga bo‘lgan ehtiyoj yuqoriligini anglatadi. Turizm sohasida xizmatlar 
sifatini oshirish maqsadida maxsus treninglar, malaka oshirish dasturlari hamda amaliyotga yo‘naltirilgan o‘quv 
kurslarini tashkil etish maqsadga muvofiq hisoblanadi.

Mazkur natijalar turizm sohasida kadrlar tayyorlash va malaka oshirish tizimini yanada kuchaytirish 
zarurligini ko‘rsatadi. Davlat va xususiy sektor hamkorligida turizmga ixtisoslashgan ta’lim dasturlarini joriy 
etish hamda amaliyotga asoslangan o‘quv kurslarini tashkil etish samarali yechimlardan biri bo‘lishi mumkin.

So‘rovnoma natijalariga ko‘ra, respondentlarning 20 % i turizm sohasini yaxshi tushunishini, 40 % i 
esa ushbu soha bo‘yicha o‘rtacha darajadagi bilimga ega ekanligini bildirgan (2-rasm). Shu bilan birga, 
respondentlarning 20 % i hech qachon sayohat qilmaganini ma’lum qilgan bo‘lib, bu holat mahalliy aholining 
turizm faoliyatiga jalb etilishiga alohida e’tibor qaratish zarurligini ko‘rsatadi.

2-rasm. Respondentlarning turizm bo‘yicha tushunchaga egalik darajasi

Bu natijalardan kelib chiqib, quyidagi tadbirlarni amalga oshirish maqsadga muvofiq hisoblanadi:
— aholi o‘rtasida turizm madaniyatini oshirish, turizmning iqtisodiy va ijtimoiy foydalari haqida targ‘ibot 

ishlarini kuchaytirish, shuningdek, mahalliy aholi uchun ekskursiyalar va madaniy tadbirlar tashkil etish;
— turizm bo‘yicha ta’lim va treninglar o‘tkazish, mahalliy tadbirkorlar, gidlar hamda turizm sohasiga 

qiziquvchilar uchun o‘quv kurslari va mahorat darslarini tashkil etish;
— sayohat qilishni qo‘llab-quvvatlash, ichki turizmni rivojlantirish maqsadida mahalliy aholi uchun maxsus 

chegirmalar va imtiyozli sayohat dasturlarini joriy etish.
Agar mahalliy aholi turizm imkoniyatlaridan xabardor bo‘lsa va ushbu jarayonlarda faol ishtirok etsa, bu 

holat nafaqat sohaning rivojlanishiga, balki hududning umumiy iqtisodiy o‘sishiga ham ijobiy ta’sir ko‘rsatadi.
So‘rovnoma natijalariga ko‘ra, respondentlarning 15 % i turizm sohasida daromad olish imkoniyatini juda 

yuqori deb baholagan bo‘lsa, 40 % i ushbu imkoniyatni o‘rtacha darajada deb hisoblagan. Shu bilan birga, 
respondentlarning 10 % i mazkur sohada daromad olish imkoniyati mavjud emasligini ta’kidlagan.

Ushbu holat turizmda tadbirkorlik imkoniyatlarini yanada rivojlantirish hamda aholini ushbu sohada faol 
ishtirok etishga rag‘batlantirish zarurligini ko‘rsatadi. Shu munosabat bilan quyidagi chora-tadbirlarni amalga 
oshirish maqsadga muvofiq hisoblanadi:

— turizmda tadbirkorlik faoliyatini qo‘llab-quvvatlash, mahalliy tadbirkorlar uchun grantlar, imtiyozli kreditlar 
va biznes yuritishga oid maslahat dasturlarini joriy etish;

— kichik va o‘rta biznesni rivojlantirish, jumladan, mehmon uylari, milliy hunarmandchilik, oziq-ovqat 
xizmatlari hamda sayyohlikka yo‘naltirilgan startaplarni qo‘llab-quvvatlash;

— biznes bo‘yicha o‘quv kurslari va treninglar tashkil etish, aholiga turizm orqali daromad topish 
imkoniyatlari haqida ma’lumot berish va ularni turistik xizmatlar ko‘rsatishga o‘rgatish;

— turistik marketingni kuchaytirish, mahalliy tadbirkorlarning mahsulot va xizmatlarini raqamli platformalarda 
kengroq targ‘ib qilish, ularga reklama va savdo yo‘nalishida ko‘maklashish.

Aholi turizm sektoridagi tadbirkorlik imkoniyatlaridan to‘liq foydalana olsa, bu nafaqat shaxsiy 
daromadlarning oshishiga, balki umumiy iqtisodiy rivojlanishga ham sezilarli hissa qo‘shadi.

Turizm sohasini rivojlantirish jarayonida aholi fikrini inobatga olish muhim ahamiyat kasb etadi. So‘rovnoma 
natijalariga ko‘ra, respondentlarning 10 % i mahalliy hokimiyat yoki turizm tashkilotlariga takliflar bildirgan 
bo‘lsa, 20 % i jamoatchilik muhokamalarida ishtirok etgan. Shu bilan birga, respondentlarning 40 % i kelgusida 
taklif bildirish niyatida ekanligini qayd etgan.

Bu holat aholi fikrini yig‘ish va tahlil qilish mexanizmlarini kuchaytirish zarurligini ko‘rsatadi. Turizm 
sohasini samarali rivojlantirish maqsadida jamoatchilik muhokamalari, onlayn so‘rovlar hamda ochiq muloqot 
platformalarini tashkil etish maqsadga muvofiq hisoblanadi. Shuningdek, mahalliy hokimiyat va xususiy sektor 
o‘rtasidagi hamkorlikni mustahkamlash orqali aholi takliflarini amaliyotga tatbiq etish mexanizmlarini ishlab 
chiqish muhim ahamiyatga ega.

Aholi ishtirokining oshirilishi turizm sohasiga oid qarorlarning jamoatchilik fikrini inobatga olgan holda qabul 
qilinishiga imkon yaratadi, bu esa sohaning barqaror rivojlanishiga ijobiy ta’sir ko‘rsatadi.

Turizm sohasini rivojlantirishda bir qator ustuvor yo‘nalishlarga alohida e’tibor qaratish zarur. So‘rovnoma 
natijalariga ko‘ra, respondentlarning 30 % i infratuzilmani yaxshilash zarurligini ta’kidlagan. Bu holat yo‘llar, 
mehmonxona va transport xizmatlarini takomillashtirish, shuningdek, turistik ob’ektlarni modernizatsiya qilish 
ehtiyojini ko‘rsatadi.

Shuningdek, respondentlarning 25 % i yangi turistik marshrutlarni tashkil etishni taklif qilgan. Bu esa 
mahalliy va xalqaro sayyohlar uchun yangi manzillarni ochish hamda yanada boy va qiziqarli tajribalarni 
shakllantirish imkonini beradi. Ekologik, tarixiy va gastronomik turizm yo‘nalishlarini kengaytirish sohaning 
jozibadorligini oshiradi.

Bundan tashqari, respondentlarning 20 % i turistik marketing va reklama faoliyatini kuchaytirish zarurligini 
qo‘llab-quvvatlagan. Turizm salohiyatini targ‘ib qilish, raqamli marketing vositalari va ijtimoiy tarmoqlar orqali 
reklama strategiyalarini rivojlantirish xalqaro sayyohlarni jalb etishda muhim omil hisoblanadi. Shu bilan birga, 
milliy brendni shakllantirish va turizm festivallarini tashkil etish ham muhim ahamiyat kasb etadi.

Mahalliy aholining turizm jarayonlariga jalb etilishi muhim ahamiyatga ega bo‘lib, bu holat nafaqat iqtisodiy 
rivojlanishga, balki madaniy merosning saqlanishiga hamda sayyohlar uchun haqiqiy mahalliy muhit yaratilishiga 
xizmat qiladi [5]. So‘rovnoma natijalariga ko‘ra, respondentlarning 40 % i mahalliy aholi ishtirokining muhimligini 
alohida ta’kidlagan. Bu esa mahalliy tadbirkorlikni qo‘llab-quvvatlash, xizmat ko‘rsatish sohasini rivojlantirish va 
sayyohlar uchun yanada qiziqarli tajriba yaratish imkonini beradi. Shuningdek, mahalliy aholi uchun yangi ish 
o‘rinlarining yaratilishi hamda daromadlarning oshishiga hissa qo‘shadi.

Turizmni rivojlantirishda infratuzilmani yaxshilash muhim ahamiyat kasb etadi. So‘rovnoma natijalariga 
ko‘ra, respondentlarning 40 % i infratuzilmani takomillashtirish zarurligini ta’kidlagan. Xususan, transport, 
mehmonxona xizmatlari, yo‘llar va turistik ob’ektlar bilan bog‘liq infratuzilmani yaxshilash talab etiladi. Bu esa 
turistlarni jalb qilish, mahalliy iqtisodiyotni rivojlantirish va xizmatlar sifatini oshirishga xizmat qiladi.

Turizm sohasida kadrlar salohiyatini oshirish maqsadida bilim va malaka oshirish dasturlariga alohida 
e’tibor qaratish zarur. So‘rovnoma natijalariga ko‘ra, respondentlarning 50 % i turizmga oid treninglarda ishtirok 
etishga tayyor ekanligini bildirgan. Bu holat soha mutaxassislarining malakasini oshirish, xizmatlar sifatini 
yaxshilash va sayyohlar uchun qulay muhit yaratish uchun katta imkoniyatlarni yuzaga keltiradi.

Shu bois, davlat va xususiy sektor hamkorligida treninglar, malaka oshirish kurslari hamda stajirovkalarni 
tashkil etish maqsadga muvofiq hisoblanadi. Xususan, mehmonxona xizmatlari, gidlik faoliyati, marketing va 
sayyohlik menejmenti yo‘nalishlarida xalqaro tajribaga asoslangan o‘quv dasturlarini joriy etish muhim ahamiyat 
kasb etadi. Bu nafaqat mahalliy mutaxassislarning bilim va ko‘nikmalarini oshiradi, balki xalqaro standartlarga 
mos xizmat ko‘rsatish tizimini shakllantirishga ham xizmat qiladi.

X U L O S A  V A  T A K L I F L A R
Turizm sohasi hududiy iqtisodiyotni diversifikatsiya qilish, yangi ish o‘rinlarini yaratish, aholi daromadlarini 

oshirish hamda ijtimoiy infratuzilmani rivojlantirishning muhim drayverlaridan biri sifatida e’tirof etilmoqda. Shu 
nuqtai nazardan, mahalliy aholining faol ishtirokisiz turistik mintaqalarning barqaror rivojlanishiga erishish 

mumkin emas. Chunki mahalliy jamoalar turizmning asosiy resursi hisoblangan mehmondo‘stlik, madaniy 
meros va an’anaviy qadriyatlarni shakllantiruvchi muhim omil sifatida namoyon bo‘ladi.

O‘tkazilgan tahlillar shuni ko‘rsatadiki, hozirgi sharoitda mahalliy aholini turizm jarayonlariga jalb etishdagi 
asosiy muammolar institutsional mexanizmlarning yetarli darajada rivojlanmagani, axborot-ma’rifiy ishlarning 
kamligi, malaka va ko‘nikmalarning yetishmasligi, shuningdek, mahalliy tashabbuslarni qo‘llab-quvvatlash 
tizimining zaifligi bilan izohlanadi. Shu sababli, turistik mintaqalarda aholining ishtirokini ta’minlovchi tizimlarni 
takomillashtirishda kompleks yondashuvni qo‘llash talab etiladi. Xususan:

— mahalliy aholining turizm sohasiga jalb etilishini rag‘batlantiruvchi iqtisodiy va ijtimoiy mexanizmlarni 
yaratish zarur. Bu, jumladan, kichik turizm bizneslarini qo‘llab-quvvatlash, subsidiyalar va imtiyozli kreditlar 
ajratish, mahalliy mahsulotlar hamda hunarmandchilik faoliyatini turizm bilan integratsiyalashni o‘z ichiga oladi;

— kadrlar salohiyatini oshirish maqsadida o‘quv dasturlari, treninglar hamda mahalliy va hududlararo 
tajriba almashish platformalarini yo‘lga qo‘yish lozim;

— mahalliy jamoalar bilan davlat va xususiy sektor o‘rtasidagi hamkorlikni kuchaytirish orqali “jamoaga 
asoslangan turizm” modelini amaliyotga joriy etish maqsadga muvofiq hisoblanadi.

Mazkur yondashuv turistik mintaqalarda iqtisodiy samaradorlik bilan bir qatorda ijtimoiy barqarorlikni 
ham ta’minlaydi, aholida o‘z hududi rivojiga daxldorlik hissini kuchaytiradi. Shu tariqa, mahalliy aholining 
faol ishtirokiga tayangan turizmni rivojlantirish hududlarning barqaror iqtisodiy o‘sishiga, milliy brendning 
mustahkamlanishiga hamda mamlakatning xalqaro turistik raqobatbardoshligini oshirishga xizmat qiladi.

